
2023 - yil 27 - yanvar VI-61-28-13-191-K/23 Xo‘jayli tuman hokimligi

Xojeli rayonında jańadan “Baǵman” awıl puqaralar jıyının hámde “Sábik” mákán puqaralar jıyının
shólkemlestiriw haqqında

Qaraqalpaqstan Respublikası Joqarǵı Keńes Prezidiumınıń 2014-jıl 14-marttaǵı Qalalar, poselkalar hám
awıllardıń mákan puqaralar jıyınların dúziw, birlestiriw, bóliw hám saplastırıw, sonday-aq olardıń shegaraların
belgilew hám ózgertiw, olarǵa atama beriw hám olardıń atamasın ózgertiw tártibi haqqındaǵı 271-sanlı qararına
hám Qaraqalpaqstan Respublikası Joqarǵı Keńesiniń 2022-jıl 18-noyabrdegi 02-711-sanlı kelisim xatına tiykar
xalıq deputatları Xojeli rayonlıq Keńesi

Sh E Sh I M   E T E D I:

1. Qaraqalpaqstan Respublikası Joqarǵı Keńes Prezidiumınıń 2014-jıl 14-marttaǵı Qalalar, poselkalar
hám  awıllardıń  mákan  puqaralar  jıyınların  dúziw,  birlestiriw,  bóliw  hám  saplastırıw,  sonday-aq  olardıń
shegaraların belgilew hám ózgertiw, olarǵa atama beriw hám olardıń atamasın ózgertiw tártibi haqqındaǵı 271-
sanlı qararına tiykar Xojeli rayonındaǵı “Samankól” hám “Mustaqillik” awıl puqaralar jıyınları ekige bólinsin.

2. “Samankól”, “Mustaqillik” awıl puqaralar jıyınlarınıń bóliniwi, “Baǵman”, “Sábik” máhálleleriniń
jańadan shólkemlestiriliwi  múnásibeti  menen olardıń shegaraları  sáwlelengen sızılmaları  qosımshaǵa tiykar
tastıyıqlansın.

3. Qaraqalpaqstan Respublikası Joqarǵı Keńesiniń 2022-jıl 18-noyabrdegi 02-711-sanlı kelisim xatına
tiykar:

-  Xojeli  rayonı  hákiminiń  qurılıs,  kommunikaciyalar,  kommunal  xojalıq,  ekologiya  hám
kóklemzarlastırıw máseleleri boyınsha orınbasarı (B.Djańabaev) Xojeli rayonı Máhálle hám nuranıylardı qollap-
quwatlaw  bólimi  (N.Paxratdinov)  birgelikte  eki  máhálleniń  óz  belgilengen  aymaqlarında  imarat  penen
támiyinlew tapsırılsın.

- Xojeli rayonı Ishki isler bólimi (P.Iskenderov) jańadan shólkemlestirilgen “Baǵman” awıl puqaralar
jıyını hám “Sábik” mákan puqaralar jıyınlarına profilaktika inspektorların ajıratıw boyınsha Qaraqalpaqstan
Respublikası Ishki isler ministrliginen soralsın.

Xojeli  rayonı qarjı  bólimi (B.Tajenov) Xojeli  rayonında jańadan shólkemlestirilgen “Baǵman” awıl
puqaralar jıyının hámde “Sábik” mákán puqaralar jıyınlarına tiyisli shtat birliklerin ajıratıw hám olardı mámleket
byudjeti  esabınan  qarjı  menen  tamiyinleniwin  2023-jıl  birinshi  yarım  jıllıq  mámleket  byudjetine  kiritiw
júkletilsin. 

- Xojeli rayonı statistika bólimi (A.Tajibaev) jańadan shólkemlestirilgen puqaralar jıyınlarınıń dizimge
alınıwın támiyinlesin.

-  Xojeli  rayonı Mámleketlik xızmetler orayı (J.Sabirov) tárepinen “Baǵman” awıl puqaralar jıyının
hámde “Sábik” mákán puqaralar jıyınlarınıń ustavı tiyisli tártipte dizimge alınsın.

- Xojeli rayonı Máhálle hám nuranıylardı qollap-quwatlaw bólimi (N.Paxratdinov), Xojeli rayonı hákimi
orınbasarı,  shańaraq hám hayal-qızlardı  qollap-quwatlaw bólimi  (Z.Bekimbetova),  Máhállebay islesiw hám
isbilermenlikti  qollap-quwatlaw bólimi  (Sh.Shamuratov)  hám Xojeli  rayonlıq  Jaslar  isleri  agentligi  bólimi
(I.Abdijabbarov) rayon hákimligi shólkemlestiriw-kadrlar toparı menen birgelikte jańadan shólkemlestiriletuǵın
máhállelerde máhálle aqsaqalı, hákim járdemshisi, hayal-qızlar belsendisi hám jaslar jetekshisi lawazımlarına
talabanlardı qáliplestirsin.

-  Xojeli  rayonı  Máhálle  hám  nuranıylardı  qollap-quwatlaw  bólimi  (N.Paxratdinov)  jańadan
shólkemlestiriletuǵın “Baǵman” awıl puqaralar jıyını hám “Sábik” mákan puqaralar jıyınların kerekli áspab-
úskene, mebel hám normativ hújjetler menen támiyinlew ilájların kórsin. “Baǵman”  awıl puqaralar jıyını hám
“Sábik”  mákan  puqaralar  jıyınlarınıń  belgilengen  tártipte  móri  hám  shtampların  tiyisli  tártipte  alınıwın
támiyinlesin.

4. Xalıq deputatları rayonlıq Keńesiniń qararı jergilikli gazeta hám hákimliktiń internettegi rasmiy veb-
saytında jaryalansın.

5. Sheshimniń orınlanıwın qadaǵalaw xalıq deputatları Xojeli rayonlıq Keńesiniń Sud-huqıq máseleleri
hám korrupciyaǵa qarsı gúresiw máseleleri boyınsha turaqlı komissiyası (M.Elmaǵanbetov) juwapkershiligine
júkletilsin.

6. Bul sheshim rásmiy járiyalanǵan kúnnen baslap kúshke kiredi.

Xalıq deputatları Xojeli
rayonlıq Keńes baslıǵı

J.Ermashev

Xalq deputatlari Xo‘jayli tuman
Kengashining

2023 yil 27 yanvardagi
VI-61-28-13-191-K/23-son

qaroriga
1-ilova

